
Inicijativa za monitoring
evropskih integracija Bosne i Hercegovine





POZIV NA PREZENTACIJU I DISKUSIJU
ALTERNATIVNI IZVJEŠTAJ ZA BIH 2016:
NOVE ŠANSE STARI PROBLEMI!?
Lokacija: 
NETWORKS SARAJEVO
Skenderpašina 1, Sarajevo
ponedjeljak, 18.07.2016, 11:00 – 12:30h

Inicijativa za monitoring evropskih integracija BiH, kao koalicija trideset organizacija civilnog društva, poziva Vas na prezentaciju i diskusiju na kojoj će se govoriti o napretku BiH u procesu EU integracija iz perspektive organizacija civilnog društva, kao i o reformskom pristupu EU prema BiH. Alternativni izvještaj za BiH predstavlja pregled aktuelnog stanja ljudskih prava u Bosni i Hercegovini iz ugla organizacija civilnog društva, s ciljem uticanja na formulisanje zvaničnog Izvještaja za BiH, koji kreira Evropska komisija i koji se objavljuje svake godine u oktobru.
Bosna i Hercegovina je zabilježla formalni napredak koji nije bio praćen ni suštinskim reformama niti realnim napretkom u ispunjenju uslova za podnijetu aplikaciju za članstvo u EU. Fokusi prezentacija i diskusije biće usmjereni na pitanja koja se tiču rada najviših zakonodavnih i izvršnih tijela u BiH, pitanja reforme javne uprave, stanja u oblasti medija i slobode izražavanja, pitanja izbora te zapaženih problema manjinskih i marginalizovanih grupa i njihove diskriminacije.
Govore: 
Tijana Cvjetićanin (Zašto ne)

Borka Rudić (BH Novinari) 

   
Nedim Jahić 
Miroslav Živanović (Centar za ljudska prava) 
Moderira: 
Emina Bošnjak (Sarajevski otvoreni centar)
Mjesto održavanja: Networks Sarajevo, Skenderpašina 1
Datum i vrijeme: ponedjeljak, 18.07.2016. godine od 11:00-12:30 
Izjave za medije biće održane nakon diskusije odnosno od 12:20-12:30, a obezbjeđen je dvojezični prevod na BHS jeziku i engleskom jeziku.
O izvještaju
Ovo je četvrti po redu Alternativni izvještaj za BiH, a poglavlja koja smo obradili odnose se na pitanja stepena demokratičnosti i funkcionisanja države, vladavine prava i korupcije, ljudskih prava, naročito prava manjinskih i ranjivih grupa, tranzicione pravde, te osvrt na pitanja ekonomsko-socijalnih reformi. 
U februaru 2016. godine, Bosna i Hercegovina podnijela je aplikaciju za članstvo u Evropskoj uniji, iako dva ključna uslova nisu ispunjena. Presuda Evropskog suda za ljudska prava u slučaju Sejdić i Finci još nije implementirana, iako je u međuvremenu donesena i presuda u, gotovo identičnom, slučaju Zornić. Koordinacijski mehanizam za evropske integracije nikada nije dogovoren, pri čemu je Vijeće ministara BiH formalno usvojilo odluku o mehanizmu koordinacije na tajnoj sjednici i bez znanja partnera u procesu pregovora, čime je drastično narušen kredibilitet samog procesa. 
Demokratske performanse parlamenata i vlada na državnom, entitetskom i kantonalnom nivou izrazito su slabe, uz zabrinjavajući kontinuirani pad kvaliteta demokratskih procesa. Rad institucija i dalje odlikuje nestabilnost, netransparentnost i neefikasnost.
Manjinske i ranjive grupe žive u teškim uslovima. U slučaju antidiskriminacijske legislative, pozitivno je uvođenje zabrane govora mržnje kroz izmjene Krivičnog zakona FBiH. S druge strane, zabilježeno je nazadovanje u pravnom okviru za zaštitu prava Roma/Romkinja kao jedne od najranjivijih grupa, jer su sve državne politike u ovoj oblasti istekle zaključno sa prošlom godinom.
Saznajte više o nalazima Inicijative u samom tekstu Alternativnog izvještaja za BiH 2016 koji možete pronaći i na www.eu-monitoring.ba
Molim Vas da potvrdite prisustvo na promociji najkasnije do 15.07.2016. godine na e-mail inela@soc.ba.
Kontakt osoba: Inela Hadžić 
Mail: inela@soc.ba, info@eu-monitoring.ba ili na telefon 033 551 000.

Inicijativa za monitoring evropskih integracija Bosne i Hercegovine je neformalna koalicija trideset organizacija civilnog društva koja doprinosi praćenju reformi i nadgleda primjenu politika, prava i standarda Evropske unije, fokusirajući se na pitanja demokratizacije, vladavine prava, te ljudskih i manjinskih prava.
Saznajte više o Inicijativi na: www.eu-monitoring.ba/o-inicijativi

Kontakt: info@eu-monitoring.ba

tel: 033 551 000, fax: 033 551 002, www.eu-monitoring.ba


